
Am casca al cör 
 
 
Dai frà dal Carmelo 
col sul ch’innundàva al sagrä 
zugavà in pepartèrra 
a mùlassa. 
Vadiva a passé 
al carétt di gelati 
che po '1 sa farmàva d’adnans a l'Archivi... 
— Padre Firmino 
mi dà un lirino? 
— Per farne che cosa? 
— Par tö un gelato... 
o una gazusa... 
Dal gran sacuzon ’d pàdar Firmèin saltava fora un lirëin 
e me curiva dal Barbàssa 
col cor in man. 
Cme l’era bèl al canton di'Archivi 
e me avanti e indrè 
con in man al gelato. 
M’adziva la Gina: 
m’al fet alcà un po? 
Se no ’m casca ’l cör... 
E se a voin ag casca ’1 cor 
völ di cl’à da mòr? 
La Gina Tarn guardàva seria: 
apena un alchèin, 
apena un briséin... 
E con j’occ’ a pariva cl’adziss: 
e se mòr? 
Al canton dl'Archivi 
al ma pariva trist... 
E se '1 cör al ga cascàss 
se dabon la muriss? 
Al gelato me 
a gl’ho lassà alcä. 
Ma la Gina 
l’è morta l'istéss appena finì l'estä... 
 
 
 


